
Circo equestre Sgueglia










Samuele — Niente! si era na femmena ce stava chistu periculo… Ma è na canella[1]: tene nata fedeltà!


Pascalotto — Overo[2], sah!


Samuele — E fatica e nun prutesta! Nu mese fa, cu sette figlie ’n cuorpo[3], cu na panza[4] ’e chesta posta[5], zumpava[6]… (Con voce da giocoliere) «Madama Lattughella, fate un salto a questi signori!» Op! (Imita il salto) Ancora! Ancora! Ancora! Ancora! Quinnice, vinte[7] salte murtale, uno appriesso a n’ato[8]… Sgravaie[9] zumpanno zumpanno[10]! E pecché? Pecche sapeva ca si nun zumápava, ’a sera nun se magnava. (Si allontana).


Carmeniello — Embè, che vulite ’a me? chillo nun me fa ridere: me fa troppo na
pietà! 


Pascalotto — Pover’ommo! Chi sa che guaie le passarranno[11] p’’a capa!


Carmeniello — Puortele[12] stu bicchiere ’e vino (Lo mesce) S’’o bevesse ’a saluta nosta…


Pascalotto — Lassate sta’: mo lle dongo na cosa ca lle faciarrà[13] piacere. (Si avvicina al clown, gli offre un sigaro) Don Samue’, se mi permettete, voglio farvi un regalo. 


Samuele (commosso) — Grazie. 


Pascalotto — Chisto è nu tuscano! 


Samuele (di scatto, restituisce il sigaro) — Pure ccà me perseguita.


Pascalotto — Ma pecche… 


Samuele — Non fumo. (Si allontana di nuovo; prova la solidità delle sbarre; mette la grancassa a tracolla e richiama gente col suono ritmato). (Entra Zenobia. È vestita di nero e cammina appoggiandosi ad un bastone, perché accidentata).


Zenobia (alla vista di Samuele, ha un moto di gioia: non osa però disturbare il clown che fa il suo preambolo). 


Samuele — Adesso faremo eseguire la danza del ventre a «Madama Lattughella». E
scustateve[14], e guardateve ’e ssacche[15], pecche ’o meglio ’e vuie è nu mariuolo! (Allargando il cerchio dei monelli) Fatevi indietro, per cortesia, ca mine serve ’o giro largo. (Scorge Zenobia: le si avvicina con affettuosa premura) Uh! Donna Zeno’!




	↑ canella: cagnetta.

	↑ Overo: davvero.

	↑ ’n cuorpo: in corpo

	↑ panza: pancia

	↑ posta: dimensione. 

	↑ zumpava: saltava.

	↑ vinte: venti.

	↑ uno appriesso a n’ato: uno dopo l’altro.

	↑ Sgravaie: partorì.

	↑ zumpanno zumpanno: mentre saltava, saltando più volte. 

	↑ passarranno: passeranno.

	↑ Puortele: portagli…

	↑ faciarrà: farà.

	↑ scustateve: scostatevi.

	↑ guardateve ’e ssacche: fate attenzione alle tasche (che non vi derubino).

